
sþ. 104. Tillaga til þingsályktunar [GO. mál]
um læknishjálp sjómanna á fjarlægum miðum.

Flm.: Pétur Ottesen.

Alþingi ályktar að skora á ríkisstjórnina að athuga, á hvern hátt hægt er að
tryggja togarasjómönnum nauðsynlega læknishjálp, þegar togafarnir eru að veiðum
á fjarlægum miðum.

Greinargerð.
Nú um skeið hefur íslenzki togaraflotinn stundað veiðar á karfamiðunum við

Nýfundnaland. Það tekur fjóra sólarhringa að minnsta kosti að komast á þessi mið.
Til næstu hafnar við miðin mun vera sólarhrings sigling. Af þessu má ráða, við
hve mikið öryggisleysi sjómennirnir eiga að búa á þessum miðum, ef slys ber að
höndum eða bráð veikindi. Brýna nauðsyn ber til þess, að leitað verði ráða til þess
að bæta lll' þessu öryggisleysi. Bezt væri að sjálfsögðu fyrir þessu séð, ef sérstakt
skip með lækni og aðstöðu til læknisaðgerða væri að staðaldri á þessum miðum,
meðan togararnir stunda þar veiðar. Ef það teldist ofviða kostnaðar vegna, liggur
næst að athuga þann möguleika til lausnar þessu vandamáli, að þar væri að stað-
aldri læknir um borð í einum togaranna, með þeim hætti, að hann flyttist jafnan
úr togara, sem hefði lokið veiðiferð, í annan, sem nýkominn væri á miðin. - Að-
staða skipshafna á togurum vorum er einnig að þessu leyti mjög erfið og áhættu-
söm, þegar þeir eru á veiðum við Grænland.


